
1989 irailak 24, 
igandea iritzia/21 

zelatan 

Euskal eskola aidean 
Hemendik bizpahiru astetara ja-

soko omen ditu Recaldek «Escuela 
Pública Vasca» aurre-projektuari 
«Consejo Escolar de Euzkadi» dela-
koak prestatuko dion ohar-bilduma. 
Eta hemendik hiru hilabetetara era-
bakiko omen da (Vascongadetan, 
jakina) ikastolen eta gainerako es-
kolen etorkizuna. 

Garbikiago mintzatuz, ondoko 
h i l a b e t e o t a n f i n k a t u k o d a , 
PSOE-ren gidaritzapean, euskal es-
kolaren geroa. «Confluencia» 
izango omen da ardatza; eta ez «in-
tegrazioa». 

Hots, zer nahi duzue, «esfera ofi-
cial» horietan mogitzen ez garen 
euskaltzaleok, dar-dar gaude. 
Zeren-eta, euskararen alorrean 
oraingoan, zer etor daiteke onik 
Múgica Herzog eta Alfonso Gue-
rraren morroiengandik? 

Bortxatua izan da ibilbidea hase-
ratik. Eskola eskubidea ezin izan 
daiteke gurasoen patrikaren me-
nean. Hortaz, dohainik jarri behar 
da eskola. Hortaz, diru publikoaz 
ordaindu behar da. Hortaz, alor pu-
blikoan kokatu eta legeztatu behar 
da. Hortaz, arazo politikoa da eta 
instituzio politikoen eskuetan jarri 
behar da. Hortaz, Jaurlaritzari da-
gokio (Nafarroari ere bai, bada-
kizue; baina...). Hortaz, Hezkuntza 
Sailari dagokio. Hortaz, José 
Ramón Recalderi. Hortaz, euskal 
eskolaren geroa PNV-PSOE pak-
toetan «integratu» behar da. Hortaz, 
hasteko, ikastolaren altxorra eman 
behar zaie Recalde eta PSOE-ri 
(nekez, abertzaletasunez eta erruz 
kostata bildu zen altxor miresgarri 
hori!)... 

Eta orain, orain bai, diruaren 
harma galdurik, eta giroa ongi 
«desdramatizatu» ondoren, orain le-
geaz hitz egitera... Nola? Gure 
ikastola Espainiako legetasunaren 
barruan «integratuz»... PSOE-ren 
gidaritzapean, eta Ardanza traido-
rearen bedeinkazioaz... Bapo! 

Orain, «borroka» egingo omen 
dugu. Zer borroka eta zer debru? 
PSOE-ak partida irabazi du. Orain. 
Kaput! 

